
G’O’ZANI SUG’ORISH REJIMLARI 

А.B.Urazkeldiev 

Irrigatsiya va suv muammolari ilmiy  

tadqiqot instituti qishloq xo’jaligi fanlar nomzodi       

I.K.Ibrohimova  

Irrigasiya va suv muammolari ilmiy  

tadqiqot instituti tayanch  doktoranti 

           So’nggi o’n yillikda dunyoda suv resurslari, ulardan oqilona foyalanish va 

muhofaza qilishga e’tibor kuchaydi. Markaziy Osiyo davlatlari rahbarlari tomonidan 

imzolangan qo’shma bayonotda (Olmaota, 2009 yil “Orol dengizi havzasidagi ekologik va 

ijtimoiy-iqtisoiy vaziyatni yaxshilash, rivojlantirish”) Orolni qutqarish xalqaro 

jamg’armasi faoliyati va 2011-2015-yillarga mo’ljallangan Orol dengizi havzasi dasturini 

ishlab chiqishda suv resurslaridan oqilona  foydalanish va sug’orishning ilg’or tejamkor 

texnologiyalari va umuman dehqonchilik tizimlarini amaliyotga joriy etishning ustuvor 

ahamiyatiga alohida e’tibor qaratilmoqda. Bugungi kunda 20 asrning global 

muammolaridan biri suv resurslarining tanqisligi bo'lib, so'nggi 60 yil ichida ichimlik suvi 

iste'moli yer sharida 8 martaga oshganligi kuzatilgan. Yer kurrasida suv manbalari o’ta 

cheklangan bo’lib, uning zaxiralaridan oqilona foydalanishni taqozo etmoqda.Jahonda 

qishloq xo’jaligi maqsadlarida yiliga 2,8 ming km chuchuk suv ishlatiladi va bu ko’rsatkich 

umumiy chuchuk suv is’temolining 70 foizini tashkil etadi. Irrigatsiya va drenaj bo’yicha 

xalqaro komissiyaning ma’lumotlariga ko’ra,jahon bo’yicha sug’oriladigan maydonlar 

299,488 mln.gektarni tahkil etadi. Shuningdek oziq-ovqat mahsulotlarining 40 foizi va 

boshoqli donning 60 foizi sug’oriladigan yerlardan olinadi. 

       B.Y. Ergashovning fikricha o’tloqi alyuvial tuproqlar sharoitida g’o’zaning Buxoro-6 

navini tomchilatib sug’orish muddatlari aniqlanib, g’o’zani maqbul sug’orish me’yorlari 

va suv iste’moli ko’rsatkichari ishlab chiqilgan. 

      M.A. Jamolovaning ishlarida kuchsiz sho’rlangan o’tloqi allyuvial tuproqlar sharoitida 

g’o’zani tomchilatib sug’orish texnologiyasini qo’llash orqali maqbul sug’orish tartiblari 

ishlab chiqilgan. G’o’zani tomchilatib sug’orish natijasida daryo suvlari tejalgan va 

sug’orish suvining samaradorligi oshishi aniqlangan. G’o’zani tomchilatib sug’orish 

texnologiyasi qo’llanilganda o’simlikning o’sishi va rivojlanishi hosildorligi 

ko’rsatkichlariga ta’siri aniqlangan. 

      M.A. Davlatova esa g’o’zani sug’orish tartibi, tuproqning suv-fizik xossalari, tuz 

rejimi, sizot sathi va mineralizatsiyasining o’zgarishi, g’o’zaning o’sishi va rivojlanishi, 

hosildorligi, paxta tolasining texnologik ko’rsatkichlari hamda g’o’zani suv is’temolini 

aniqlashning turli uslublari haqida fikrlarni bayon qilgan. 

         Ilmiy ish mavzusi bo’yicha tаdqiqotning ilmiy yangiligi quyidagicha: Buxoro 

viloyatining sug’oriladigan o’tloqi allyuvial tuproq sharoitida g’o’zani sug’orish 

tartiblarini va yerlarning meliorativ holatini va mos ravishda ta’sirini ishab chiqish. 

       Qishloq xo’jaligida ekinlardan yuqori hosil olish faktorlaridan biri tuproq yuzasini 

tekislash hamda undagi tuproq namligini bir tekis saqlanishi hamda suv-havo rejimini 

maqbul me’yorda bo’lishidir. R.Nazarov va M.Tojiyevlarning ilmiy xulosalariga ko’ra, bir 

gektar maydondagi g’o’zani sug’orishda sarf yetiladigan sug’orish suvi yoki mavsumiy 

sug’orish me’yori o’suv davrida quyidagicha taqsimlanadi;ko’karib chiqqandan to 

shonalaguncha 6-10 %, shonalashdan to gullaguncha 12-16% gullashdan to ko’sak 

ochilguncha 55-60 % va pishish davrida 16-20% ni tashkil qiladi. G.Xo’jayeva, 

M.Axmedovlarning ilmiy izlanishlariga ko’ra, g’o’za gullaguncha deyarli suvga talabi 

sezilmaydi va sug’orilmaydi gullash davrida 2 marta, hosil to’plash davrida 1-2 marta 

sug’oriladi. G’o’za shartli ravishda 0-1-2 yoki 0-2-2 tizimda sug’orladi, albatta sug’orish 

ishlari dalaning holatiga, ya’ni qumoq yoki unumdorligiga, sho’rlanganlik darajasiga qarab 

o’tkaziladi. Bunda namlik dala nam sig’imining 65-70 % dan kamayib ketmasligi lozim. 

H.X. Xalilov va H.Otoboyevlarning e’tirof etishlaricha sizot suvlari sathi 1,2-1,6 bo’lgan 

kam sho’rlangan o’tloqi og’ir qumoq tuproqlarda g’o’za yetishtirilganda sug’orishlardan 

oldingi namligi ChDNS ga nisbatan 70-80-60% bo’lganda, eng qulay kelar ekan. 

Tuproqning bunday namlik rejimi oziqlantiruvchi sug’orish va 1-3-0 tizimda 4 ta 

sug’orish, 7000-9000 m/ga sug’orish me’yorlari va 4200 m/ga mavsumiy sug’orish 

me’yori (oziqlantiruvchi sug’orishni hisobga olgan holda )orqali yuzaga keltiriladi. 

Bunday sug’orish rejimi orqali 45 s/ga gacha paxta hosil olish mumkin.  

Foydalanilgan adabiyotlar ro’yxati: 

